

ԱՄՓՈՓԱԹԵՐԹ


Հայաստանի Հանրապետության կառավարության 2009 թվականի հոկտեմբերի 29-ի «Ստոմատոլոգիական պոլիկլինիկաների, կենտրոնների և կաբինետների գործունեության համար անհրաժեշտ տեխնիկական և մասնագիտական որակավորման պահանջներն ու պայմանները հաստատելու և Հայաստանի Հանրապետության կառավարության 2002 թվականի հոկտեմբերի 17-ի N 1662-Ն որոշումն ուժը կորցրած ճանաչելու մասին» թիվ 1275-Ն որոշման մեջ լրացումներ կատարելու մասին» Կառավարության որոշման նախագծի վերաբերյալ



	Հ/Հ
	Առարկության, առաջարկության հեղինակը,գրության ստացման ամսաթիվը, համարը
	Առարկության, առաջարկության բովանդակությունը
	Եզրակացություն
	Կատարված փոփոխություններ

	1.




	 Ֆինանսների նախարարություն 

01/8-3/18560-2020
2020-12-14
	Առաջարկություններ և դիտողություններ չկան:
	
	

	2.
	Արդարադատության նախարարություն
427-2021
2021-01-18
	«Հայաստանի Հանրապետության կառավարության 2009 թվականի դեկտեմբերի 5-ի թիվ 1275-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում և 1-ին կետում անհրաժեշտ է ճիշտ հիշատակել Կառավարության որոշման անվանումը, մասնավորապես՝  «դեկտեմբերի 5-ի» բառերը փոխարինել «հոկտեմբերի 29-ի» բառերով՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջները, որոնց համաձայն՝  Ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը: Ենթաօրենսդրական նորմատիվ իրավական այլ ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
Միաժամանակ հարկ է նշել, որ Նախագծի 1-ին կետում անհրաժեշտ է ճիշտ հիշատակել նաև Կառավարության որոշման վերնագիրը:
	Ընդունվել է
	Կատարվել է համապատասխան փոփոխությունը

	3.
	Արդարադատության նախարարություն
427-2021
2021-01-18
	Նախագծի 1-ին կետում անհրաժեշտ է հղում կատարել նաև այն իրավական ակտին, որի հիման վրա կատարվում են համապատասխան լրացումները՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները, որոնց համաձայն՝ Նորմատիվ իրավական ակտը կարող է պարունակել նախաբան, որը սահմանում է իրավական ակտի ընդունման նպատակներն ու պատճառները: Նախաբանը չի շարադրվում առանձին հոդվածով, չի համարակալվում և չի բաժանվում հոդվածների (կետերի): Նախաբանով չեն սահմանվում նորմատիվ դրույթներ: Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Ընդունվել է
	Կատարվել է համապատասխան փոփոխությունը

	4.
	Արդարադատության նախարարություն
427-2021
2021-01-18
	Նախագծի 1-ին կետում անհրաժեշտ է շտկել պարբերությունների համարակալումը, իսկ 2-րդ կետում համարակալել չհամարակալված պարբերությունները՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի  5-րդ մասի դրույթները, որոնց համաձայն՝ Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների:
	Ընդունվել է
	Կատարվել է համապատասխան փոփոխությունը

	5.
	Արդարադատության նախարարություն
427-2021
2021-01-18
	Նախագծի 1-ին կետի ա. պարբերությունում անհրաժեշտ է բացահայտել շարժական ստոմատոլոգիական ծառայություն հասկացության բովանդակաությունը՝ նկատի ունենալով «Նորմատիվ իրավական ակտերի մասին» օրենքի 15-րդ հոդվածի 3-րդ մասի դրույթները, որոնց համաձայն՝ Եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:
	Չի ընդունվել
	Շարժական ստոմատոլոգիական ծառայությունը հանդիսանում է բժշկական օգնության և սպասարկման տեսակ, որը բժշկական օգնության և սպասարկման բնույթին և առանձնահատկություններին համապատասխան կարող է իրականացվել նաև լիցենզիայում նշված գործունեության իրականացման վայրից դուրս, ուստի անհրաժեշտություն չկա դրա բովանդակությունը բացահայտելու:

	6.
	Արդարադատության նախարարություն
427-2021
2021-01-18
	Նախագծի 1-ին կետի գ. պարբերությունում անհրաժեշտ է նշել, թե ում կողմից և ինչ կարգով է իրականացվելու բժշկական օգնության և սպասարկման շարժական ստոմատոլոգիական տեսակով լիցենզավորումը՝ նկատի ունենալով, որ «Լիցենզավորման մասին» օրենքի 43-րդ հոդվածի 2-րդ մասով նախատեսված աղյուսակում լիցենզավորման ենթակա գործունեության տեսակների մեջ նման գործունեություն նախատեսված չէ:
	Չի ընդունվել
	Ըստ «Լիցենզավորման մասին» օրենքի 43-րդ հոդվածի 11-րդ մասի` միայն սույն հոդվածի աղյուսակի տասներորդ սյունակում  «Վ» տառով նշված գործունեության տեսակներով զբաղվող լիցենզավորված անձինք են պարտավոր լիցենզավորման ենթակա գործունեությունն իրականացնել միայն լիցենզիայում նշված վայրում: Սույն հոդվածի աղյուսակի «3. Առողջապահության բնագավառ» բաժնի 3-րդ կետով նախատեսված բժշկական օգնության և սպասարկման այն տեսակները, որոնք բժշկական օգնության և սպասարկման բնույթին և առանձնահատկություններին համապատասխան կարող են իրականացվել նաև լիցենզիայում նշված գործունեության իրականացման վայրից դուրս, սահմանում է Հայաստանի Հանրապետության կառավարությունը:

	7.
	Արդարադատության նախարարություն
427-2021
2021-01-18
	Նախագծի 1-ին կետի 2-րդ ենթակետով լրացվող բաժնի 11-րդ կետի 58-րդ ենթակետին հաջորդող պարբերությունում «11-րդ կետի» բառերից առաջ անհրաժեշտ է լրացնել «Սույն գլխի» բառերը:
	Ընդունվել է
	Կատարվել է համապատասխան փոփոխությունը

	8.
	Արդարադատության նախարարություն
427-2021
2021-01-18
	«Լիցենզավորման մասին» օրենքի 48-րդ հոդվածի  3-րդ մասի  համաձայն՝ Նոր գործունեությունը լիցենզավորված կարող է ճանաչվել դրա մասին համապատասխան օրենքը հրապարակվելուց ոչ շուտ, քան 6 ամիս հետո: Այս առումով հարկ է նշել, որ օրենքի վերոնշյալ դրույթին համապատասխան Նախագծում անհրաժեշտ է նախատեսել տվյալ որոշման ուժի մեջ մտնելու ժամկետ:

	Ընդունվել է
	Կատարվել է համապատասխան փոփոխությունը

